
				এই পাতাটির মুদ্রণ সংশোধন করা প্রয়োজন। 
ᏔᏬ8 O রবীন্দ্র-রচনাবলী
রণজিৎ। ঐ আর একজন। অভিজিৎকে নষ্ট করার দলে উনি অগ্রগণ্য। আত্মীয়রূপী পর হচ্ছে
কুজো মানুষের কঁজ, পিছনে লেগেই থাকে ; কেটেও ফেলা যায় না, বহন করাও দুঃখ ৷৷ ও কিসের
শব্দ ?
মন্ত্রী । ভৈরবপন্থীর দল মন্দিরপ্ৰদক্ষিণে বেরিয়েছে।
ভৈরবপন্থীদের প্রবেশ ও গান
তিমিরহাদবিদারণ জ্বলন্দগ্নিনিদারুণ
মরুশষ্মশানসঞ্চর
শংকর শংকর । বজ্ৰঘোষবাণী রুদ্র শূলপাণি
মৃত্যসিন্ধুসন্তর
শংকর শংকর । [প্ৰস্থান
রণজিতের খুড়া মোহনগড়ের রাজা বিশ্বজিৎ প্রবেশ করিলেন তীর শুভ্ৰ কেশ, শুভ্ৰ বস্ত্ৰ, শুভ্ৰ উষ্ণাষ
রণজিৎ। প্ৰণাম । খুড়া মহারাজ, তুমি আজ উত্তরভৈরবের মন্দিরে পূজায় যোগ দিতে আসবে এ সৌভাগ্য প্রত্যাশা করি নি ।
বিশ্বজিৎ । উত্তরভৈরব আজকের পূজা গ্ৰহণ করবেন না। এই কথা জানাতে এসেছি। রণজিৎ । তোমার এই দুর্বাক্য আমাদের মহােৎসবকে আজ— বিশ্বজিৎ ||কী নিয়ে মহােৎসব ? বিশ্বের সকল তুষিতের জন্যে দেবদেবের কমণ্ডলু যে জলধারা ঢেলে দিচ্ছেন সেই মুক্ত জলকে তোমরা বন্ধ করলে কেন ?
রণজিৎ । শত্ৰুদমনের জন্যে । বিশ্বজিৎ । মহাদেবকে শত্রু করতে ভয় নেই ? রণজিৎ । যিনি উত্তরকুটের পুরদেবতা, আমাদের জয়ে তীরই জয় । সেইজন্যেই আমাদের পক্ষ নিয়ে তিনি তার নিজের দান ফিরিয়ে নিয়েছেন। তৃষ্ণার শূলে শিবতরাইকে বিদ্ধ করে তাকে তিনি উত্তরকুটের সিংহাসনের তলায় ফেলে দিয়ে যাবেন।
বিশ্বজিৎ । তবে তোমাদের পূজা পূজাই নয়, বেতন । রণজিৎ । খুড়া মহারাজ, তুমি পরের পক্ষপাতী, আত্মীয়ের বিরোধী। তোমার শিক্ষাতেই অভিজিৎ নিজের রাজ্যকে নিজের বলে গ্ৰহণ করতে পারছে না ।
বিশ্বজিৎ । আমার শিক্ষায় ? একদিন আমি তোমাদেরই দলে ছিলেম না ? চণ্ডপত্তনে যখন তুমি বিদ্রোহ সৃষ্টি করেছিলে সেখানকার প্রজার সর্বনাশ করে সে বিদ্রোহ আমি দমন করি নি ? শেষে কখন ঐ বালক অভিজিৎ আমার হৃদয়ের মধ্যে এল- আলোর মতো এল । অন্ধকারে না দেখতে পেয়ে যাদের আঘাত করেছিলুম তাদের আপনি বলে দেখতে পেলুম। রাজচক্রবতীর লক্ষণ দেখে যাকে গ্ৰহণ করলে তাকে তোমার ঐ উত্তরকুটের সিংহাসনটুকুর মধ্যেই আটকে রাখতে চাও ?
রণজিৎ ! মুক্তধারার ঝরনাতলায় অভিজিৎকে কুড়িয়ে পাওয়া গিয়েছিল এ কথা তুমিই ওর কাছে প্রকাশ করেছ বুঝি ?
বিশ্বজিৎ । হা, আমিই। সেদিন আমাদের প্রাসাদে ওর দেওয়ালির নিমন্ত্রণ ছিল। গোধূলির সময় দেখি অলিন্দে ও একলা দাড়িয়ে গৌরীশিখরের দিকে তাকিয়ে আছে। জিজ্ঞাসা করলুম, “কী দেখছি

